
Вовед

Создавање среќно семејство е една од најтеш-
ките задачи со кои се соочуваат човечките суш­
тества. Дури и кога луѓето имаат цврсти намери 
да имаат здрави меѓусебни односи во рамките на 
своите семејства, сепак е тоа еден голем предиз-
вик – и покрај нашите најдобри намери – бидејќи 
сите ние сме само човечки суштества, а како так-
ви сме несовршени. Нашите слабости го отежну-
ваат одржувањето на здрави односи. 

Сепак, има надеж за современите семејства. 
Работите можат да се подобрат. Нашите деца мо-
жат да растат и да станат позитивни и ведри луѓе. 
Ние можеме да научиме да ги отфрламе негатив-
ните ставови. Кога ќе ги прифатите Божјите при-
чини за создавањето на семејството, ќе можете да 
развиете поцврсти и поздрави семејни односи.

Надеж за современите семејства

Една од најважните особини на здравите се-
мејства е квалитетот на нивната комуникација. 
Добрата комуникација во семејство со двајца ро-
дители не се разликува многу од добрата кому-
никација во домот на самохран родител. Секој 
значаен и практичен разговор за семејствата ќе 
треба да ги вклучи и секојдневните борби, кои 
често се случуваат во семејствата ширум  светот. 

Односите во семејствата се разликуваат, а тоа 
зависи од луѓето кои го сочинуваат самото се-
мејство. Не постои калап за справување со одно-
сите во семејствата. Заемните односи меѓу луѓето 
кои живеат со три или четири генерации под ист 
покрив ќе бидат малку поинакви од оние каде се-
мејството го сочинуваат само родителите и нив-
ните малолетни деца. Сепак, како што веќе спом-
навме, основните принципи за добри семејни 
односи – на повеќе начини – се универзални.

Од Адис Абеба до Аделаида; од Бали до Буе-
нос Аирес; од Кејптаун до Чикаго; од Девас до Де-
троит; од Елдорет до Енсенада; од Фиренца до 
Форталеца; од Габороне до Женева; од Хаифа до 
Ханој; од Истанбул до Ибадан; од Ерусалим до 
Џуба; од Куала Лумпур до Кабул; од Лос Анџелес 
до Лахор; од Мадрид до Мумбаи; од Њујорк до 

Вовед

Најроби; од Орландо до Осака; од Порт Моресби 
до Панама; од Кит до Кезон, од Рига до Рио де 
Жанеиро; од Сан Салвадор до Шангај; од Улан Ба-
тор до Упсала; од Волгоград до Валпаризо; од Ва-
шингтон до Варшава; од Ксиан до Ксалапе, од 
Јорк до Јаунде, од Занзибар до Сарагоса; во сите 
села и градови ширум светот потребни се само 
неколку основни вештини за да се подобрат и 
зајакнат семејните односи.

Во оваа книга, ќе споделиме неколку основни 
насоки за успешни семејни односи. Без оглед на 
тоа дали сте во брак или не, разведени, со деца 
или без деца, помлади или постари, се надеваме 
дека на овие страници ќе најдете алатки кои ќе 
ги променат сите ваши односи – од едвај поднос-
ливи до прекрасни.

Во првата глава зборуваме за семејството ка-
ко Божји изум од самиот почеток на светот, зо-
што е тоа толку важно и за многубројните улоги 
што тоа ги има во нашиот живот, за да ни даде 
чувство на задоволство со себеси и стабилност, 
кои ни се потребни во животот.

Во втората глава говориме за бракот според 
Божјата намера и за потребата да се сосредото-
чиме повеќе на она што можеме да го дадеме, от-

Надеж за современите семејства

колку на она што можеме да го добиеме. Исто та-
ка, споделуваме и една важна метафора која ќе 
ви помогне полесно да го согледате начинот на 
кој можете да добиете најмногу од својот брак со 
тоа што секојдневно ќе вложувате во него.

Во третата глава ги откриваме тајните како да 
бидете успешен родител. Воспитувањето на де-
цата денес претставува многу поголем предизвик 
отколку во минатото. А обликувањето на детски-
от карактер е дури уште поитно и поважно би-
дејќи децата секојдневно се соочуваат со вредно-
сти кои им изгледаат сосем спротивни од оние на 
нивните родители – бомбардирани се со измеша-
ни пораки од социјалните медиуми и од многу 
други извори. Ако сакате подобро да се подготви­
те за соочување со овој огромен предизвик, мо-
рате да ја прочитате оваа глава.

Во четвртата глава изнесуваме колку е важно 
да се разбере послушноста, за сите оние кои са-
каат да бидат успешни во односите со другите. 
Доколку не ги прифатиме и примениме принци-
пите коишто Бог ги воспоставил за да ни помог-
не да ги усвоиме вредностите кои ќе ни овозмо-
жат мир и среќа во сите наши односи, животот и 



9

Вовед

понатаму нема да ни биде онаков каков што Бог 
имал намера да ни биде.

Во петтата глава, пишуваме за тоа како брач-
ните другари можат да станат интимни сојузни-
ци. Предупредуваме дека секој брак природно ќе 
се движи кон состојба на отуѓување доколку парт­
нерите секојдневно не донесуваат одлуки, со Бо­
жја сила, да развијат поголема меѓусебна блис-
кост. Брачните партнери, кои се интимни емо-
ционално, финансиски, духовно и интелектуал-
но, настојуваат да си дададат поддршка еден на 
друг кога се соочуваат со каков било предизвик 
од надворешна сила или од некое лице.

Во шестата глава ја истакнуваме важноста од 
комуницирање со милост во сите ваши односи. 
Како човечки суштества, сите правиме грешки. 
Кога комуникацијата се одвива по принципите 
на милоста, тоа ќе овозможи поголема блискост 
и подобрување на односите. 

Во седмата глава споделуваме драгоцени ин-
формации за деструктивната природа на насил-
ството и малтретирањето во семејството, и ќе се 
навратиме на Божјата првична намера и совршен 
план за нашите меѓусебни односи и семејствата.

Надеж за современите семејства

Во осмата глава, откриваме научни докази за 
начинот на спречување на проблемите во бракот 
и разводот, за да може вашиот брак да стане из-
вор на задоволство, мир и напредок. Ако сте во 
брак, или размислувате наскоро да стапите во 
брак, не ја пропуштајте оваа дискусија.

Во деветтата глава вниманието го насочува-
ме на социјалните процеси кои се однесуваат на 
луѓето што живеат сами и важноста од наоѓање 
мир со себеси и со околностите во кои се наоѓа-
ат. Исто така, се осврнуваме и на реалноста дека 
многумина кои се сами посакуваат да се во брак 
и веруваат дека тогаш нивниот живот би бил 
многу полесен и поодговорен. Но, дали е навис-
тина така? Дали луѓето кои се во брак имаат не-
каква предност во овој свет во кој живееме? Зна-
чи, говориме за тоа како да најдете поголем мир 
во вашиот живот, дури и ако живеете сами.

Во поговорот, ги вклопуваме пораките од се-
која глава, како делови од сложувалка кои, кога ќе 
се соединат, ни даваат целосна слика за надежта 
која Бог ја има за односите во секое семејство.

Да се има релативно здраво семејство е дар од 
Бога. Се разбира, потребен е осмислен напор, до-
бри намери и потпирање врз Семоќниот. Сепак, 

треба секогаш да го имате на ум она што Бог го 
ветил: да биде со вас до свршетокот на светот 
(Матеј 28,20); да ви го даде својот мир (Јован 
14,27); и да се погрижи за сите ваши потреби 
(Филипјаните 4,19).

Ајде да имаме доверба во Него и покрај сите 
предизвици со кои секојдневно се соочуваме во 
нашиот живот и да се радуваме на фактот дека 
постои надеж за нашите современи семејства.

Прва глава

СЕМЕЈСТВОТО: БОЖЈИ ИЗУМ

Зборот „семејство“ е прекрасен збор, кој пре­
дизвикува чувство на топлина кај повеќето луѓе 
ширум светот. Тоа е прво нешто на кое луѓето по-
мислуваат кога ќе се најдат во некаква опасност 
или, пак, кога имаат да споделат или да прослават 
нешто убаво. Семејството е прво нешто во на-
шите мисли кога сме далеку од дома поради об-
разование или работа. Повеќето луѓе, кога се да-
леку од домот одреден период, размислуваат за 
тоа колку сакаат да ги прегрнат своите сакани и 
да уживаат во познатото опкружување на домот. 
Вистината е, дека – освен Бог – семејството прет-
ставува најзначајна група луѓе, која прави да се 
чувствуваме сигурно, безбедно и исполнети со 
топлина во срцето.

Надеж за современите семејства

Семејството не настанало случајно. Тоа било 
дел од Божјиот план за човечкиот род уште од са-
миот почеток. Во него го стекнуваме нашиот 
идентитет, нашето име и нашите традиции. Се-
мејството, тоа се луѓето со кои остваруваме дол­
готрајни односи и со кои, најчесто, се чувствува-
ме најудобно. Од семејството ја добиваме онаа 
внатрешна движечка сила која влијае врз наши-
те цели и аспирации, па дури и врз нашето чув-
ство на благосостојба – кои сме навистина или 
пак, какви сакаме да станеме.

Кога ќе помислиме на семејството, ние ми-
слиме на нашите родители, браќа и сестри, баби 
и дедовци, тетки и вујни, чичковци и вујковци, 
братучеди, брачни партнери и деца. Понекогаш, 
дури и добрите пријатели ги сметаме како се-
мејство, бидејќи:

•	 сме израснале заедно во иста црква или во 
исто соседство;

•	 потекнуваме од ист град или држава;
•	 припаѓаме на исто племе или регион;
•	 сме се прифатиле меѓусебно или сме поврза-

ни на некој посебен начин; или
•	 споделуваме исти вредности, цели или афи-

нитети.

Семејството: Божји изум

Кога ќе помислиме на семејството, она што 
најчесто ни доаѓа на ум се нашите спомени на ли-
ца, облици, мириси или разговори, приватни или 
јавни места; некоја куќа или стан; некој град или 
населба; некоја фарма или село; некоја црква или 
училиште; некоја кујна и храна. 

Во 1. Мојсеева 1,27.28 опишани се почетоци-
те на семејството: „Бог го создаде човекот во сво­
јот лик, Тој го создаде во Божјиот лик; ги создаде 
машко и женско. И Бог ги благослови и им рече 
Бог: ‘Плодете се и множете се и наполнете ја зем­
јата, и потчинете ја.’“

Во Библијата – вдахновената пишана реч, која 
го опишува Божјето комуницирање со човечки-
те суштества – уште во првата глава од првата 
книга се спомнува дека Бог го создал семејство-
то, нагласувајќи со тоа колкава важност оваа ос-
новна заедница во општеството ја има пред Бо-
га, па според тоа, треба да ја има и за нас.

И покрај Божјиот план за среќата во семеј­
ството, сите знаеме дека не секогаш односите се 
такви какви што би требало да бидат. Брачните 
партнери често не се согласуваат меѓусебно. Бра-
кот, кој бил замислен да трае сё до смртта, често 
завршува со развод – или пак, партнерите вооп­

Надеж за современите семејства

што и не стапуваат во брак, а сепак имаат деца, 
па се раздвојуваат, предизвикувајќи притоа мно-
гу болка. Родителите и децата често се лутат едни 
на други. Родителите сметаат дека не им се укажу-
ва должната почит, додека децата се чувствуваат 
контролирани или напуштени од оние кои треба 
најмногу да се грижат за нив.

Ваквите искуства често знаат да збунат, би-
дејќи она што се очекува да донесе чувство на 
среќа, топлина и сигурност, за многу луѓе во све-
тот денес е сосема спротивно, можеби дури и за 
личноста која во овој миг ја чита оваа книга.

Aко сте разочарани и несреќни, сакаме да ве 
охрабриме дека има надеж за современите семеј­
ства. Во нашето општество денес популарни се 
ставовите дека секогаш треба да мислиме најна-
пред на себе – што можам јас да добијам, наместо 
што можам јас да дадам - па затоа, семејствата 
продолжуваат да се соочуваат со болка, депресија, 
тага, безнадежност и несреќа. Надежта се состои 
во тоа да се разгледаат уште еднаш принципите 
кои Бог ги наменил за луѓето, за да можат нивни-
те семејства да бидат онакви какви што Бог ги 
создал да бидат. Но, не само да се разгледаат, ту-
ку тие принципи треба и да се применат во секој­

дневниот живот, што ќе ни овозможи да ги дожи­
вееме радоста, топлината и мирот, за кои семеј-
ството било создадено.

А сега, како би ги опишале односите во ваше-
то семејство? Дали секој ден чувствувате мир и 
задоволство во вашиот дом, или, пак, вашиот се-
меен живот повеќе наликува на улична борба ко­
ја се обидувате да ја избегнете, или едноставно се 
трудите да го преживеете некако секој ден? Дали 
мислите дека има некаков напредок во вашите 
напори да создадете посилно и поздраво семеј­
ство, или сте чувствувате налутени, разочарани, 
вознемирени и сё побезнадежни со секој изминат 
ден?

Што можете да направите за да ги подобрите 
вашите односи, каде членовите на семејството ќе 
можат вистински да комуницираат?

Добро прашање. Вистината е дека не постојат 
совршени семејства бидејќи не постојат соврше-
ни луѓе. Затоа, кога говориме за семејство кое е 
меѓусебно поврзано, тоа не значи дека таквото 
семејство нема никакви проблеми. Наместо тоа, 
опишуваме семејство во кое членовите чувству-
ваат релативно високо ниво на задоволство и 
стабилност. Семејството кое е поврзано на еден 

Семејството: Божји изум

Надеж за современите семејства

здрав начин – брачните другари, родителите и де-
цата – сите тие имаат за цел благовремено да ги 
решат конфликтите, и се трудат да бидат трпели-
ви, љубезни, полни со разбирање и подготвени 
да простат. Иако ваквата посветеност не е лесна, 
сепак се исплати и ќе придонесе за среќата, здрав­
јето и квалитетот на животот во секое семејство 
кое постапува така.

За семејствата, кои сакаат да постигнат успех 
со текот на годините, важно е сите членови да би-
дат посветени на тоа секој ден. Секој член на се-
мејството мора цврсто да реши да се сложува со 
останатите членови секој ден – да се сослушаат 
еден со друг, да вежбаат да бидат трпеливи еден 
кон друг, бидејќи, да се прави спротивното е мно-
гу полесно, зашто тоа доаѓа природно.

Ова се навики, со кои, ако се практикуваат се-
којдневно, се изградуваат посилни и поздрави се-
мејства со тек на годините, што прави членовите 
на семејствата да се чувствуваат безбедно, згри-
жено и сигурно, и полесно да се справуваат со те­
шкотиите кои неизбежно се појавуваат во секое 
семејство. Ваквите семејни односи се подобри од 
каква било полиса за осигурување, кога станува 

збор за заштита на семејството од неочекувани 
настани.

Експертите за семејни односи често говорат 
дека квалитетот на едно семејство зависи од ква-
литетот на нивната комуникација. Обидот да се 
изградат силни семејни односи без здрава кому-
никација е како обид да се направи сок од грозје, 
без грозје. Тоа е едноставно невозможно. Здрава-
та комуникација е основна вештина, потребна за 
одржување на силно чувство за семејно единство. 
Колку стануваат поблиски семејните односи, тол-
ку повеќе и меѓусебната комуникација мора да 
биде исполнета со грижа и почит.

Стивен Р. Ковеј (Stephen R. Covey), водечки 
експерт за семејни односи, во својата книга „Се-
дум навики на успешните семејства“1 го спомну-
ва концептот „бидете проактивни“ како вештина 
која треба да се користи за ефективна комуника-
ција. Всушност, идејата наведува дека меѓу стиму-
лот и одговорот – она што некој ќе ти го каже и 
како ти ќе одговориш – секогаш има простор. А 
во тој простор секој член на семејството има сло­
бода и моќ да го избере својот одговор – што ќе 
каже и како ќе го каже тоа. И токму тој одговор го 
гради темелот на нивниот раст и среќа како се-

Семејството: Божји изум

мејство. Сепак, за да може ваквиот концепт да би-
де делотворен и семејството да може успешно да 
комуницира, ваквата вештина треба постојано да 
се применува за да може да се научи. Се разбира, 
три работи треба да се случат во просторот по-
меѓу она што еден член од семејството ќе ти го ка-
же и начинот на кој ти ќе одговориш.

1. Мораш да направиш пауза – наместо вед-
наш да одговориш на она што ќе го каже татко 
ти или мајка ти, синот или ќерката, сопругот или 
сопругата – смири се.

2. Потоа треба да размислиш што треба или 
што не треба да кажеш.

3. Мора да го избереш точниот одговор; оној 
што ќе донесе мир, а не војна, во дадената ситу-
ација.

Квалитетот на вашиот семеен живот во голе-
ма мера зависи од квалитетот на вашата комуни-
кација. Семејствата кои редовно и љубезно раз-
говараат еден со друг постигнуваат таква близина 
каква што семејствата кои ретко или нељубезно 
комуницираат, никогаш не можат да постигнат.

Потребна е цврста решителност да се изгра-
ди успешно семејство. Но, сё она што е вредно да 

се направи, треба да се направи добро. Затоа, цвр-
сто одлучете да комуницирате добро, и гледајте 
како вашето семејство ќе процвета и ќе расте во 
следните денови, седмици, месеци и години.

1 Stephen R. Covey, The 7 Habits of Highly Effective Fa­
milies (New York: Golden Books, 1997).

Семејството: Божји изум

Втора глава

БРАК НА БОЖЈИ НАЧИН

За да ја прославиме триесетгодишнината од 
нашиот брак и да создадеме нови спомени кои ќе 
го одржуваат нашиот брак здрав и цврст, поми-
навме пет дена на плажа, каде уживавме во пре-
красниот песок и бистрата сина вода.

Навистина, времето поминато на плажа беше 
извонредно. Се релаксиравме, читавме книги, 
уживавме во вкусната храна, пливавме, нуркавме, 
сурфавме и возевме кајак; но најнезаборавна од 
сите наши активности беше учењето да пловиме.

Кога започнавме со часовите за пловење, бр-
зо сфативме дека овој спорт е многу потежок от-
колку што се чини на прв поглед. Иако е малку 
стресен, тој е исто така релаксирачки, претставу-
ва предизвик, но истовремено и нешто што вре-

ди да се проба. Наскоро ни стана јасно дека ќе мо-
ра да работиме како тим и дека треба да бидеме 
на истата страна од чамецот за пловење ако сака-
ме да го доживееме она чувство на мирно пло-
вење по прекрасните води на Карипското море.

Бог ги создал бракот и семејството за да им 
даде на човечките суштества една заедница во ко­
ја ќе се чувствуваат поврзани. Иако самиот про-
цес има моменти кои претставуваат големи пре­
дизвици, наградата е толку голема што се чини 
како да не е од овој свет.

Библијата е полна со добри совети кои можат 
да ни помогнат нашите семејни меѓусебни одно-
си да ни станат извор на максимална радост. Кол-
ку повеќе го читаме Светото писмо сами или за-
едно со брачниот партнер, толку повеќе ќе би-
деме усогласени со она што Бог го посакува за 
нас и нашите семејства. Вистина, за нас како чо-
вечки суштества, невозможно е секогаш да ја за­
титиме љубовта од каква било повреда. Сепак, 
ако ги применуваме Божјите совети за нашите 
меѓусебни семејни односи, со тоа можеме да го 
прославиме Бога. Но, ова може да се случи само 
тогаш ако најдеме време кое ќе го поминуваме 
еден со друг и во кое ќе растеме заедно, со помош 
на Божјата сила.   

Ние сакаме да го поминуваме времето заедно 
– само ние двајцата. Сега, кога сме во брак повеќе 
од триесет години и ја имаме привилегијата да 
работиме заедно, ние имаме разни видови оми-
лени активности и места кои ги посетуваме. Ед-
ноставно сме благодарни што Бог нё споил и се 
обидуваме секојдневно да ги примениме совети-
те кои ги наоѓаме во Библијата за нашите меѓу-
себни односи. Еден од нашите омилени стихови 
кои го применуваме во нашите меѓусебна кому-
никација се наоѓа во Јаков 1,19: „Секој човек да 
биде брз во слушањето, а бавен во зборувањето 
и бавен на гнев.“

Работењето заедно, како што правиме ние, 
може да биде пријатно, но исто така и проблема-
тично. Ние свесно избираме да внесеме во наши-
от секојдневен распоред време за забава и изна-
оѓаме причини да прославиме нешто заедно, за 
да го направиме нашиот брачен и семеен живот 
привлечен. По повеќедневна работа на заеднич-
ки проекти, една од нашите омилени активности 
е да најдеме некој добар индиски ресторан и да 
вечераме заедно. Додека се обидуваме да не се 
прејадеме, си уживаме во храната и тоа ни е во-
едно и причина да го прославиме Бога и нашиот 

живот. Затоа уживаме во добриот оброк, кој се 
состои од chana masalа (зачинета варена лебле-
бија - заб. прев.), baingan bhartа (печен модар пат-
лиџан со зеленчук и зачини – заб. прев), dal mak­
hani (вариво од леќа и црвен грав – заб. прев) – и 
се разбира, ориз и tandoori roti (печена крцкава 
лепиња – заб. прев). А, доколку во изминатата 
седмица сме вежбале редовно според утврдениот 
план, можеме да се почестиме и со чаша „манго 
ласи“, за да го дополниме тоа прекрасно искуство.

Нашите деца се веќе возрасни и не живеат со 
нас. Сепак, секој пат кога можеме да бидеме заед-
но, ние се посетуваме меѓусебно и уживаме како 
семејство. Дали играме некоја игра, заедно го ја-
деме омиленото јадење, посетуваме музеј или 
одиме во црква заедно, ние се потсетуваме дека 
си припаѓаме еден на друг и му благодариме на 
Бога за Неговата добрина кон нас. Кога сме раз-
двоени, редовно комуницираме. Се разбира, сето 
ова е изводливо ако размислуваме за тоа и ако го 
планираме. Но, таквиот труд вреди затоа што на 
тој начин ние инвестираме во зацврстувањето на 
нашиот брак и нашето семејство.

Божјиот план за бракот полесно може да се ис­
полни ако брачните двојки го користат концеп­

Брак на Божји начин

тот наречен „емоционална банковна сметка“. Таа 
сметка е како и секоја друга банковна сметка. Мо-
жеш да повлекуваш од некоја сметка само ако 
има средства на неа. А сите знаеме што се случу-
ва кога ќе повлечеме повеќе средства отколку 
што има на нашата сметка – ќе завршиме со фи-
нансиски минус.

Истото важи и за односите во вашиот брак. 
Ако единствено што правите е само земање, зе-
мање и постојано земање, без најнапред да даде-
те каков било придонес за доброто на вашиот 
брачен партнер, не можете да очекувате да доби-
ете нешто во вашите меѓусебни односи. Кога сте 
љубезни кон својот брачен другар, вие на тој на-
чин вложувате во неговата/нејзината емоционал-
на банковна сметка. Колку повеќе вложувате во 
емоционалната банковна сметка на вашиот парт-
нер, толку побогати ќе бидат вашите односи. И 
обратно – обидот да добиете повеќе отколку што 
давате – доведува до банкрот во односите.

Па, како стоите со вложувањето во емоцио-
налната банковна сметка на вашиот брачен парт-
нер? Дали сте секогаш љубезни и трпеливи, дали 
давате поддршка, охрабрувате и простувате? Или 
пак сте цинични, нетрпеливи, критички настро-

ени, постојано нешто барате, тешки сте за кому-
никација и навредувате?

Колку и да биле тешки вашите меѓусебни од-
носи во бракот досега, можете да ги промените 
ако одлучите да почнете да ги правите нештата 
поинаку. Наместо да му пристапувате на бракот 
со став – што можете да добиете – започнете да 
го гледате бракот од перспектива – што можете 
вие да дадете. Потоа, само гледајте како емоцио-
налната банковна сметка на вашиот брачен парт-
нер постојано ќе расте, сё додека вашите меѓусеб-
ни односи не се претворат во валута на добра 
волја која ќе ја споделувате меѓусебно.

Следните шест начини на однесување можат 
да ў помогнат на која било брачна двојка да ја сре-
ди својата емоционална банковна сметка. Брач-
ните партнери, кои се подготвени да спроведат 
барем еден од овие предлози, веднаш ќе видат по-
добрување на својот меѓусебен однос:

Престанете да го етикетирате вашиот брак како 
дисфункционален

Човечкиот мозок е создаден така да верува во 
она што ќе му го кажеме. Ако постојано говори-
те дека вашиот брак е дисфункционален, вие ќе 

Брак на Божји начин

почнете да верувате во тоа. Ние често им велиме 
на луѓето да си го постават следното прашање: 
„Дали имам добар брак со повремени дисфунк-
ционални периоди, или пак имам лош брак, со 
повремени добри периоди?“ Ваквото прашање е 
од типот „дали чашата е празна до пола или пол-
на до половина?“ Брачните партнери кои сакаат 
да го видат доброто во нивниот брак и кај нив-
ниот партнер, полесно ќе можат да го решат кон-
фликтот и да имаат подобар брак. Затоа, почнете 
да си говорите дека имате супер брак, па вие и ва-
шиот партнер ќе почнете да верувате во тоа.

Вистина е дека секој брак може да стане подо­
бар доколку партнерите веруваат во тоа и се под-
готвени да се посветат на зацврстување на свои-
те меѓусебни односи. Библијата е во право кога 
објавува: „Сё е можно на оној, кој верува“ (Мар-
ко 9,23).

Моли се од сè срце за твојот брак и за твојот партнер
Бог, Создателот, е Тој кој го измислил бракот. 

Според тоа, не само што е мудро, туку е и од суш­
тинско значење да го ставите Него во центарот 
на вашиот брак. Но не само со празни зборови, 
туку со воспоставување и одржување цврста за-

едница со Бога и со постојано барање на Негово-
то присуство како поединци, но исто така и како 
партнери. Побарајте од Бога да го излекува ва-
шиот брак, а потоа очекувајте чудо. Бог „кој со 
својата сила, која дејствува во нас, може да напра-
ви прекумерно над сё што ние молиме или ми-
слиме“ (Ефесјаните 3,20). Ние исто така ги пра-
шуваме брачните партнери: Доколку верувате 
дека Бог е присутен додека разговарате, дали на-
вистина би си кажале некои работи еден на друг? 
Или, повеќе би сакале да го прославите Бога со 
тоа што ќе бидете љубезни, трпеливи, полни со 
љубов и подготвени да простите? Особено ако 
секојдневно се молите и барате од Бога да ви ги 
прости гревовите и да ве благослови со својата 
милост, како можете вие да постапувате поинаку 
од тоа кон вашиот партнер? Бог ни ветува дека, 
ако понизно го бараме кога се молиме, Тој ќе нё 
слушне, ќе ни прости и ќе ги излечи нашите ра-
ни (2. Книга летописи 7,14).

Научете и применувајте ефективни комуникациски 
вештини 

Ова може да се чини како нешто очевидно и 
инстиктивно. Но, вистина е дека, ниту ни е вроде­

Брак на Божји начин



30

Надеж за современите семејства

но ниту пак е лесно. Иако сите ние сме научиле 
да комуницираме уште откако сме се родиле, по­
веќето од нас со текот на времето развиле непра­
вилни или погрешни методи на комуникација. 
Ние учиме како да комуницираме во нашите се-
мејства во кои сме се родиле, па таквите обрасци 
на комуникација – добри или лоши – ги користи-
ме во нашите бракови. Понатаму, начинот на 
комуникација кој бил добар во родителскиот дом 
или со нашите пријатели, можеби нема да биде 
успешен во нашиот брак, со нашиот брачен парт-
нер. Затоа секој од партнерите треба да биде под-
готвен да ги прилагоди своите стилови на кому-
никација и со тоа да придонесе за подобрување 
на квалитетот на меѓусебните односи. Повеќето 
несогласувања во бракот се случуваат поради тоа 
што партнерите само си зборуваат еден на друг, 
а ниту еден од нив не се труди да ги слушне по-
требите, желбите и повредените чувства на својот 
партнер.

Голем број од проблемите во бракот не се вис-
тински проблеми. Многу од нив партнерите мо-
жат да ги решат ако одвојат време да се сослуша-
ат еден со друг и да побараат искрено разбирање. 
Повторно се навраќаме на библиската мудрост 


